
Analyse

Confirmation par Gosselin, évéque de Chartres, de |’ accord intervenu entre les moines de Marmoutier et ceux de
Tiron, relativement aux dimes et au droit de patronage de |’ église de Saint-Laurent de Gétine.

Tableau delatradition
Editions principales

a. Barret Philibert (Abbé), Cartulaire de Marmoutier pour le Perche, Mortagne-au-Perche, Meaux (Documents
sur la province du Perche ; 3e série, 2), 1894, n° 166, p. 168.

Texte établi d'aprésa

Unica fere custodia memorie est littera que post decursum longe acti temporis cursum, sub oculis ponit
compositionum seriem ac si recenter condita fuissent. Eo intuitu ego Goslenus, Dei gratia Carnotensis episcopus,
per litteram memorie volui mandari monachos de Majori Monasterio et monachos Tyronenses contendisse super
decimis et parochiali jure cujusdam loci cui nomen Sanctus Laurencius de Gastina ; quorum alii monachi scilicet
Majoris Monasterii asserebant ea sibi de jure deberi, quia ab antiquo, quia et prius illa habuerant. E diverso,
monachi Tyronenses eorum obviare tentabant asercioni, dicentes quod diu et per annos triginta, vel eo amplius,
sine reclamatione et omni cessante calumpnia ea possiderant. Tandem vero, communi utriusque partis assensu,
contentio hec in nostra sopita est presentia, et res ad sedatum traducta finem compositionem sortita est in hunc
modum : Memorati monachi Tyronenses proprias domos et quidquid infra earum ambitum fuerit contentum
obtinebunt ab omni consuetudine immunes, nec suafamiliajus persolvet parochiale, nec propriapecora, decimale.
Ceterum cetere omnes decime forenses inter hos et eos monachos dividentur communes, salvo tamen tenore
apostolici privilegii quod monachi Tyronenses se habere dicunt ne debeant dare decimas super hujusmodi. Porro si
aliqui sint incolejam dicti loci, preter familiam Tyronensium monachorum, ecclesiade Busseio ab eisrecipiet jura
parochialia, sine participatione, propria. Ut autem hujus compositionis tenor de robusto fieret robustior, presentem
paginam nostri munimine sigilli communivimus.

